
Түйін. Әлемдік деңгейде жолаушы тасымалымен айналысатын көлік жүргізушілері арасында кәсіби 
аурулардың саны күннен-күнге артып келеді. Бұл кәсіп  үлкен жауапкершілікті талап етіп қана қой-
май, ол адам ағзасына әсер ететін қауіп-қатер факторлар кешенімен сипатталып отыр. Жұмыс 
орнындағы қолайсыз микроклимат, қимыл-қозғалыс белсенділігінің төмендігі, жоғарғы статикалық 
жүктеме және жүйке-жүйесіне әсер ететін қолайсыз жұмыс операцияларымен сипатталады. Ол  
жолаушы автотранспорты жүргізушілерінің кәсіби жұмыс барысында әртүрлі кәсіптік сипаттағы 
аурулар мен еңбек қабілеттілігін уақытша жоғалтуымен сипатталады. Оның ішінде, қан қысымы 
мен жүйке және тыныс алу жүйесі аурулары, тірек-қимыл аппараты аурулары кеңінен таралған.
Түйінді сөздер: Шу, діріл, микроклимат, жүргізуші, автобус, эргономика, кәсіби аурулар, психосо-
матика.

THE INFLUENCE OF HARMFUL FACTORS ON THE HEALTH 
OF DRIVERS OF PASSENGER VEHICLES AND THEIR 
OCCUPATIONAL DISEASES (LITERATURE REVIEW)

Resume. Nowadays, there is a large increase in occupational dis-
eases among drivers of public vehicles. This profession not only re-
quires great responsibility, but is also characterized by a complex 
of risk factors that affect the health of the body. It is characterized 
by an unfavorable microclimate in the workplace, low motor activity, 
high psycho-emotional and static load. Adverse factors of the labor 
process lead to disability and the occurrence of occupational dis-
eases. Among them, cardiovascular, nervous, respiratory system 
diseases and musculoskeletal system diseases, which determines 
the relevance of this topic. 

ВЛИЯНИЕ ВРЕДНЫХ ФАКТОРОВ НА СОСТОЯНИЕ 
ЗДОРОВЬЯ ВОДИТЕЛЕЙ ПАССАЖИРСКИХ 
АВТОТРАНСПОРТОВ И ИХ ПРОФЕССИОНАЛЬНЫЕ 
ЗАБОЛЕВАНИЯ (ОБЗОР ЛИТЕРАТУРЫ)

Резюме. На сегодняшний день, отмечается большой рост про-
фессиональных заболеваний среди водителей общественного 
автотранспорта. Эта профессия не только требует большой от-
ветственности, но и характеризуется комплексом факторов ри-
ска влияющих на состояние здоровья организма. Оно характе-
ризуется неблагоприятным микроклиматом на рабочем месте, 
низкой двигательной активностью, высокой психоэмоциональ-
ной и статической нагрузкой. Длитльное воздействие неблаго-
приятных факторов процесса трудовой деятельности приводят 
к потере трудоспособности и способствует формированию про-
фессиональных заболеваний. Среди них широко распростране-
ны болезни сердечно-сосудистой, нервной, дыхательной систе-
мы и заболевания опорно-двигательного аппарата что опреде-
ляет акуальность данной темы.
Ключевые слова: Шум, вибрация, микроклимат, водитель, ав-
тобус, эргономика, профессиональные заболевания, психосо-
матика.

Кіріспе. Қазіргі таңда, әлемдік деңгейде жолаушы та-
сымалымен айналысатын көлік жүргізушілері арасын-
да кәсіби аурулардың саны күннен-күнге артып келеді. 
Бұл кәсіп  үлкен жауапкершілікті талап етіп қана қой-
май, ол бірнеше адам ағзасына әсер ететін қауіп қа-
тер факторы кешенімен сипатталып отыр. Мәселен, 
ауа-райы жағдайлары; кептелістер; стандартты емес 
жұмыс күндері; күрделі маршруттар; шұғыл шешім қа-
былдау; көлікті жүргізу кезінде туындайтын шұғыл жағ-
дайларды талдау; уақыт тапшылығы және жолаушы-
лардың өмірінің қауіпсіздігі үшін жауапкершілік. Соны-
мен қатар, автобус жүргізушілеріне қолайсыз өндірістік 
микроклимат (температура, ылғалдылық, ауа қозғалы-
сының жылдамдығы), шу, инфрадыбыс және ультра-
дыбыс, діріл, химиялық заттардың (көміртегі тотығы, 
көмірсутек, азот тотығы және т.б.) булары мен әртүр-
лі газдар тәрізді зиянды өндірістік факторларда әсер 
етеді. Белгілі бір уақыт аралығында   олар адам ағза-
сында үлкен өзгерістерге әкелуі мүмкін (жүрек-қан та-
мырлары патологиясының дамуына байланысты ау-
рулар,  жүйке-психикалық бұзылулар, есту проблема-
лары, тұрақты шаршау сезімі, асқазан-ішек жолдары-
ның бұзылуы, тірек-қимыл аппараты аурулары, аз қоз-
ғалысты өмір салты мен дисметаболизмге байланыс-
ты бұзылулар және т.б.).
Зерттеу мақсаты: жолаушы көлігін жүргізушілерінің 
жұмыс орнындағы қауіп факторлары мен кәсіби ауру-
лары  туралы ғылыми әдебиеттерге шолу жасау.
Материалдар мен әдістер. Басылымдарды таңдау 
стратегиясы Scopus, Science Direct, электрондық кі-
тапхана, Pubmed индекстелген дерекқорларда зерт-
теу тақырыбы бойынша басылымдарды іздеу бары-
сын қамтыды.
Нәтижелер және талқылау. Жолаушылар тасымал-
даушы автобусын  жүргізу - бұл ауыр және үлкен 
жауапкершілікті талап ететін жұмыс.  Бұл жұмыс ба-
рысында зиянды факторлардың едәуір мөлшерімен 
тікелей байланс болады, яғни, ауа-райы жағдайла-
ры; көлік ағындарының тығыздығы, қарқындылығы, 
жылдамдығы; ықтимал көлік кептелістері; стандарт-
қа сай емес жұмыс кестесі; күрделі маршруттар және 
т.б. [1,2,3,4]. Осы аталып кеткен факторлардың әсері 

жүргізушілердің кәсіби ауруларына алып келеді. Осы 
бағыттағы шетелдік зерттеулері бойынша, кәсіби ау-
рулардың ішінде ең көп таралғандары: жүрек-қан та-
мырлары патологиясының дамуына байланысты ауру-
лар, жүйке-психикалық бұзылулар, асқазан-ішек жол-
дарының бұзылуы, тірек-қимыл аппараттарына байла-
нысты аурулар, аз қозғалыстағы өмір салты [5,6] мен 
дисметаболизмге байланысты бұзылулар, аллергия-
лық және онкологиялық аурулар [6]. 
Ғылыми деректерге сәйкес (Сурет 1) автобус жүргізу-
шілерінің арасында ең көп таралғандары өкпенің со-
зылмалы обструктивті ауруы (ХОБЛ) 79%, аяқ тамыр-
ларының аурулары 70%, қант диабеті 65%,  карпалды 
канал синдромы 37%, астма 32%, иық және төменгі ар-
қа ауруы 29%, қан қысымы 28%, депрессия 25%, жү-
рек қантамыр аурулары (ЖҚА) 23%, ең төменгі орын-
да асқазан ішек жолдары аурулары 13% алып отыр 
[2,7,8]. Автобус жүргізушілерінің басқа кәсіби топтың 
жұмысшыларымен салыстырғанда жоғарыда аталған 
ауру топтары бойынша өлім-жітім, сырқаттанушылық 
және уақытша еңбекке жарамсыздық көрсеткіштері жо-
ғары екендігі анықталды [9,10].
Зерттеушілердің мәліметтері бойынша, жүргізушілерге 
зиянды физикалық факторларда қосымшы әсер ете-
ді: шу, діріл, жоғары температура, автобус салонын-
дағы химиялық зиянды қоспалар және жүйке жүйесі-
не әсер ететін факторлар [11,12,13]. Ғылыми  зерт-
теулерді талдау осы әсердің үш негізгі ықтимал сал-
дарын анықтауға мүмкіндік береді. Олар, жағымсыз 
көңіл күй, адамның физикалық және психикалық ден-
саулығының нашарлауы [14,15,16]. Осылардың нәти-
жесінде әртүрлі жүрек-қан тамырлары патологиялары, 
жүйке-психикалық бұзылулар [17], есту мәселесі [18], 
тұрақты түрдегі шаршау сезімі [19], көміртегі тотығы-
мен улану [20], аллергиялық [21] және онкологиялық 
аурулардың дамуы [22] пайда болуы мүмкін.
Артериялық гипертензия (АГ)- кәсіби жүргізушілер ара-
сында көп таралған жұқпалы емес аурулардың бірі. АГ 
жүргізушілердің инсульт қаупінің негізгі факторлары-
ның бірі екені анықталды [23,24,25]. Автобус пен жүк 
көлігі жүргізушілерінің шамамен 2/3 бөлігінде қан қы-
сымы жоғары болған [26].  Бірқатар зерттеушілер жо-

Сурет 1 - Зиянды факторлардың әсерінен жолаушылар автобусы жүргізушісінде кәсіби аурудың пайда болу қаупі [2]

лаушыларды тасымалдайтын жүргізушілерде жүк та-
сымалдаушылармен салыстырғанда ЖҚА қаупі жоға-
ры деп санайды [27,28,29].
Жүргізушінің жұмысында жергілікті (саусақ пен табан) 
және жалпы діріл бүкіл денеге толқындармен  толық 
әсер етеді [30,31,32]. Зерттеулер бойынша, дірілдің жо-
ғарғы  деңгейі 1-125 Гц, көбінесе 2-8 Гц-ті құрайды [33]. 
Қалалық автобустардағы вертикалды тербеліс деңгейі 
135 дБ-ға дейін жетеді. Жүк көліктерінде діріл деңгейі 
108-122 дБ, жеңіл автомобильдерде - 100-118 дБ, ав-
тобустарда – 105 дб құрайды [34,35,36]. 
Шетелдік зерттеушілердің бедеулікке алып келетін 
қауіп факторларын анықтау мақсатында жүргізген 
зерттеу жұмысының нәтижелері бойынша, 130 кәсіби 
топтағы 8990 респонденттерге сауалнама жүргізілген 
[37,38]. Жүргізушілердің 51,74% - ы (сауалнамаға қа-
тысқандардың 44,83%) ұялы телефонды шалбардың 
қалтасына салуды жөн көретіндіктерін атап өтті. Ұялы 
телефонның несеп-жыныс жүйесіне жақын орналасуы 
генеративті функцияға әсерін арттырады [39,40]. Ше-
телде жүргізілген бірқатар зерттеулерде мұндай әсер-
дің болуы сенімді түрде дәлелденді [41]. 
1 минутта 3-4 маңызды сигналды, 1 сағатта 200-ден 
астам, 8 сағаттық жұмыс ауысымында 1600-ден астам 
маңызды сигналдарды көру, есту, сезіну, түсіну және 

тез шешім қабылдау- жолаушы тасымалдау көлігінің 
жүргізушілері үшін үлкен жүйке-психикалық жүктеменің 
негізі [42,43]. Зерттеулер нәтижесінде қазіргі автобус 
кабиналарындағы шу деңгейі 71 ДБА дейін жетеді [43]. 
Елімізде жарияланған ғылыми мәліметтер бойынша, 
басқа кәсіби топтармен салыстырғанда, жүргіншілер-
ді тасымалдайтын жүргізушілерде уақытша еңбекке 
жарамсыздықпен байланысты жоғары аурушаңдылық 
анықталған (955 күн, 100 жұмысшыға) [44]. Аурушаң-
дықтың жоғары деңгейі көбінесе мүгедекітікке алып 
келеді (5,25 аддам, 1000 жұмысшыға).  Ал  оның мак-
сималды деңгейі автобус пен ауыр жүк көлігі жүргізу-
шілерінде анықталып отыр [45]. 
Қорытынды: Автобус жүргізушілерінің арасында ең 
көп таралғандары өкпенің созылмалы обструктивті ау-
руы (ХОБЛ) 79%, аяқ тамырларының аурулары 70%, 
қант диабеті 65%, карпалды канал синдромы 37%, аст-
ма 32%, иық және төменгі арқа ауруы 29%, қан қысы-
мы 28%, депрессия 25%, жүрек қантамыр аурулары 
(ЖҚА) 23%, ең төменгі орында асқазан ішек жолда-
ры аурулары 13% алып отыр. Автобус жүргізушілері-
нің басқа кәсіби топтың жұмысшыларымен салыстыр-
ғанда жоғарыда аталған ауру топтары бойынша өлім-
жітім, сырқаттанушылық және уақытша еңбекке жа-
рамсыздық көрсеткіштері жоғары екендігі анықталды.

